
REPUBLIKA E SHQIPËRISË
MINISTRIA E MJEDISIT
DREJTORIA E PËRGJITHSHME EKONOMIKE DHE E SHËRBIMEVE MBËSHTETËSE 
Nr________ Prot                                                                              Tiranë, më _____/_____ /2026	      




FTESË PËR NEGOCIATЁ
PËR: AGJENCITЁ E SPECIALIZUARA / ORGANET E MEDIAVE VIZIVE
Ministria e Mjedisit ka planifikuar të realizojë një dokumentar me objekt “Realizimi i një dokumentari për promovimin e Lumit Vjosa”.
Në mbështetje të nenit 7 pika 1/b, të ligjit nr. 162/2020 “Për prokurimin publik”, të VKM-së Nr.1195, datë 05.08.2008 “Për blerjen, zhvillimin, prodhimin dhe bashkëprodhimin e programeve ose reklamave për transmetim nga operatorët radioteleviziv ose botim në median e shkruar dhe për kontratat, për kohën e transmetimit, nga organet e administratës shtetërore”, VKM-së Nr. 513, datë 25.09.2025 “Për përcaktimin e fushës së përgjegjësisë shtetërore të Ministrisë së Mjedisit”, Ministria e Mjedisit ka planifikuar të zhvillojë procedurën për “Realizimi i një dokumentari për promovimin e Lumit Vjosa”.
Objekti: “Realizimi i një dokumentari për promovimin e Lumit Vjosa”.
Nevoja për kryerjen e këtij shërbimi: Realizimi i një dokumentari të dedikuar për Lumin Vjosa, i cili do të shërbejë si një instrument thelbësor për promovimin e një prej pasurive më të rralla natyrore tashmë e shpallur si Rezervë e Biosferës sipas standardeve të UNESCO. I konsideruar si një ndër lumenjtë e fundit të egër në evropë, Lumi Vjosa përfaqëson një ekosistem unik, me biodiversitet të pasur dhe vlera të jashtëzakonshme natyrore, shkencore dhe turistike. Ai do të shërbejë si një mjet komunikimi strategjik dhe si model menaxhimi për: komunitetin në të cilin shtrihet ky lum, institucionet kombëtare dhe ndërkombëtare, organizatat mjedisore dhe aktorët e tjerë të interesuar në fushën e mbrojtjes së mjedisit, turistët dhe operatorë turistik, duke përçuar mesazhin se mbrojtja e lumit Vjosa është një prioritet kombëtar.
Në këtë kuadër, realizimi i dokumentarit synon të:
· Rrisë ndërgjegjësimin kombëtar dhe ndërkombëtar mbi rëndësinë e ruajtjes dhe mbrojtjes së këtij ekosistemi të paprekur; 
· Promovojë potencialin turistik të zonës së Vjosës, duke e pozicionuar atë si një destinacion të qëndrueshëm për turizmin natyror dhe aventuror, duke respektuar standardet; 
· Evidentojë vlerat mjedisore dhe kulturore që lidhen me lumin dhe komunitetet përreth tij; 
· Mbështesë dhe forcojë procesin e përfshirjes së Vjosës në listën e UNESCO, duke rritur dukshmërinë dhe sensibilizimin kombëtar dhe ndërkombëtar për këtë iniciativë. 
Dokumentari, i konceptuar me standarde bashkëkohore audiovizive, do të përfshijë plane filmike cilësore përgjatë gjithë Lumit Vjosa, si dhe narrativë që thekson rëndësinë globale të ruajtjes së tij.
Shpeshtësia e shfaqes së dokumentarit: 1 (një)  here në media kombëtare.Top of Form
Bottom of Form
Periudha e realizimit: Realizimi i shërbimit do të jetë 5 (pesë) muaj nga nënshkrimi i kontratës 
Fondi limit i përcaktuar: 6,343,333 (gjashtë milion e treqind e dyzetë e tre mijë e treqind e tridhjetë e tre) lekë pa Tvsh.
Kohëzgjatja e kontratës: 5 (pesë) muaj
Afati perfundimtar për paraqitjen e konfirmimeve nga media e shkruar/agjencia e specializuar është deri me datë 22.05.2026, ora 11.00, pranë Ministrisë së Mjedisit.

Konfirmimet për vazhdimësinë e negociatave: Konfirmimet duhet të vijnë të gjitha në një ditë të vetme, të mbyllura në zarf jo transparent, të firmosur dhe vulosur në emrin dhe adresen e subjektit dhe me shënimin ”Mos e hapni” me përjashtim të rasteve kur është i pranishëm komisioni i vlerësimit të ofertave dhe jo përpara datës 22.05.2026, ora 11.00.
Në rast të kundërt ato do të refuzohen dhe do të kthehen të pa hapura.
Rrjedhimisht jeni të lutur të paraqisni pranë Autoritetit kontraktor:
Emri: Ministria e Mjedisit
Adresa: Bulevardi “Dëshmorët e Kombit”, Nr.1001, Tiranë
Adresa e Internetit: https://mjedisi.gov.al.
Në emër të: Komisioni për ndjekjen e procedurave për botimin e suplementit në median e
shkruar.

Gjuha për hartimin e ofertave është: Shqip






TERMAT E REFERENCËS:
Qëllimi i këtij shërbimi është:
Realizimi i dokumentarit për promovimin e Lumit Vjosa do të shërbejë si një mjet komunikimi strategjik për institucionet publike, organizatat dhe aktorët e tjerë të interesuar në fushën e mbrojtjes së mjedisit. Ky projekt konsiderohet një ndërhyrje e rëndësishme strategjike për promovimin, mbrojtjen dhe ndërkombëtarizimin e vlerave unike që përfaqëson Lumi Vjosa. 
Shërbimet që kërkohen të realizohen:
1. Të realizojë kompozimin dhe prodhimin një dokumentari artistik me karakter multimedial sipas porosisë së marrë nga autoriteti kontraktor, i cili do të paraqesë të gjithë proçesin nga pikënisja dhe deri në finalizimin e përfshirjes së Lumit Vjosa në listën e UNESCO. Dokumentari do të përfshijë plane përgjatë gjithë Lumit Vjosa, aktivitete, intervista, peisazhe ose video panoramike. Përdorimi i kamerave me rezolucion të lartë (4K ose më shumë), ndriçim profesional, dhe editim dinamik me efekte vizuale.
2. Xhirime me Dron. Shërbim i xhirimit ajror për të krijuar pamje dinamike të mjedisit përgjatë gjithë Lumit Vjosa. Përdorimi i dronëve me stabilizim të avancuar dhe kamera me rezolucion të lartë për pamje nga lart. 
3. Inçizimi i zërit në vendngjarje. Përdorimi i mikrofonave dhe pajisjeve të zërit me frekuencë të lartë për regjistrim të qartë dhe të saktë të zërit, edhe në mjedise me zhurmë të jashtme. Regjistrimi i zërit të përgatitur për të shoqëruar materialin vizual. Përdoret studio profesionale për të garantuar një cilësi të lartë të audios dhe për të sinkronizuar me pamjen.
4. Subtitra në gjuhën angleze. Përgatitja e titrave në gjuhën angleze për të lehtësuar kuptimin e mesazhit edhe nga audienca ndërkombëtare, përfshin sinkronizimin e saktë me audio dhe përkthime të sakta.
5. Montazhi dhe redaktimi i materialeve të xhiruara. Përpunimi dhe post produksioni i dokumentarit për Lumin Vjosa. Procesi i përzgjedhjes së pamjeve më të mira, prerja, dhe kombinimi i tyre për të krijuar një produkt të rrjedhshëm dhe koherent. Përgatitja e materialeve specifike të shkëputura nga dokumentari për përdorim në platformat e mediave sociale (Facebook, Instagram, YouTube, etj.), duke optimizuar formatin dhe kohëzgjatjen për performancë të lartë.
6. Shërbime konsulence për organizimin e të gjitha fazave të produksionit, nga planifikimi fillestar deri te dorëzimi final. Suport teknik për skenarë, kohëzgjatje, dhe menaxhimin e burimeve.
7. Dokumentari pasi të jenë realizuar duhet të transmetohen në jo më pak se 1 (një) televizion kombëtar dhe në orare me shikueshmëri të lartë. Ofertuesi duhet të planifikojë transmetimin e tij të paktën 1 (një) herë.



SPECIFIKIMET TEKNIKE:
1. Operatori ekonomik (OE)/Subjekti duhet të dorëzojë 1 (një) dokumentar artistik me specifikimet teknike të mëposhtme:

· Gjatësia 45 – 60 minuta
· Cilësia full HD
· Kualiteti 4K
· Filmime me dron
· Treguar ose Prezantuar nga një tregimtar/moderator/ prezantues në gjuhën shqipe
· Titra në gjuhën angleze

Dokumentari pasi të jenë realizuar duhet të transmetohen në jo më pak se 1 (një) televizion kombëtar dhe në orare me shikueshmëri të lartë. Ofertuesi duhet të planifikojë transmetimin e tij të paktën 1 (një) herë.

2. Operatori ekonomik (OE)/Subjekti duhet të dorëzojë 10 minuta materiale të shkëputura nga dokumentari përfundimtar, për përdorim nga Ministria e Mjedisit në platformat e mediave sociale (Facebook, Instagram, YouTube, etj.), jo më shumë se 2 minuta secila.

3. Operatori Ekonomik (OE)/Subjekti duhet të dorëzojë në format HDD materialin bruto të pamjeve të përgjithshme të dokumentarit për administrim nga Ministria e Mjedisit.

4. Operatori Ekonomik (OE)/Subjekti duhet të paraqesë 1 (një) klip me prapa skena ose foto të ekuipazhit në punë për përdorim nga Ministria e Mjedisit në platformat e saj të internetit dhe fushatat promovuese.

5. Operatori ekonomik (OE)/Subjekti duhet të dorëzojë 10 foto publicitare të ekuipazhit në punë, gjatë xhirimit të dokumentarit për përdorim nga Ministria e Mjedisit në faqen e saj të internetit dhe në fushata promovuese.


Pamjet që do të regjistrohen gjatë periudhës së xhirimeve duhet të jenë eksluzive. 
- Subjekti deklaron dhe garanton Autoritetin Kontraktor se e çliron plotësisht nga pretendimet e agjensive të ndryshme për mbrojtjen e të drejtave ekskluzive të autorit dhe të drejtat e tjera të lidhura me to, në lidhje me ideimin, pamjet apo efektet muzikore të dokumentarit. Çdo pretendim i ngritur nga ai vet apo palë të treta mbi të drejtat e autorit  do të jetë përgjegjësi e “Subjektit” dhe Autoriteti Kontraktor është i përjashtuar nga çdo përgjegjësi.
- OE duhet të sigurojë të gjithë infrastrukturën e nevojshme për realizimin e dokumentarit, transportin, stafin, lejet e xhirimit në secilën prej pikave të xhirimit. 

Afati për dorëzimin e dokumentarit: 5 (pesë) muaj nga lidhja e kontratës.


INFORMACION DHE KËRKESA SPECIFIKE LIDHUR ME OPERATORIN EKONOMIK

1. KRITERET E PËRGJITHSHME TË PRANIMIT / KUALIFIKIMIT

Dokumentacioni ligjor që duhet paraqitur si kriter kualifikues:

1. Dokumentet që vërtetojnë se operatori/ofertuesi:
a) Ekstrakt historik i QKR, që vërteton se Operatori Ekonomik ushtron aktivitet ekonomik tregtar që përputhet me objektin e procedurës dhe është aktiv;
b) Dokument nga organet kompetente që vërteton se operatori ekonomik ka shlyer detyrimet fiskale, sigurimet shoqërore dhe shëndetësore për periudhën koherente;
c) Vërtetim të xhiros vjetore të realizuar për tre vitet e fundit, jo më pak se 20% të vlerës së përllogaritur të kontratës.
ç) Vërtetim mbi gjëndjen gjyqësore (certifikatë e gjëndjes gjyqësore).

 	
2. KRITERET E VEÇANTA TЁ KUALIFIKIMIT

2.1 Operatori/ofertuesi duhet të paraqesë:

a) Formulari i Ofertës Ekonomike sipas Shtojcës 1.
b) Deklaratë për respektimin e specifikimeve teknike. (Shtojca 2)
c) Deklaratë për konfliktin e interesit. (Shtojca 3)
d)  Vërtetim të llogarisë bankare (IBAN).

2.2 Kapaciteti teknik:

a) Operatori/Ofertuesi duhet të deklarojë një histori të dëshmuar në të gjitha fushat e kërkuara të veprimtarisë së tij në pesë vitet e fundit.
b) Operatori/Ofertuesi duhet të deklarojë të paktën 1 (një) kontratë në shërbime të ngjashme.
c) Operatori Ekonomik duhet të disponojë personelin kryesor të nevojshëm për të zbatuar objektin e procedurë si më poshtë vijon:
Numri i ekspertëve: 4 ekspertë 

Eksperti kryesor 1 (një) – Regjizor/operator me 10+ vite përvojë në xhirimet e filmave, serialeve dhe dokumentarëve.
Eksperti kryesor 2 – Skenarist me 10+ vite përvojë në mbikëqyrjen e prodhimit të filmave dhe serialeve dhe dokumentarëve.
Eksperti kryesor 3 – Kompozitor me 10+ vite përvojë në xhirimet e filmave, serialeve dhe dokumentarëve.
Eksperti kryesor 4 – Skenograf/kostumograf/piktor filmi me 10+ vite përvojë në prodhimin e filmave dhe serialeve dhe dokumentarëve.
Për ekspertët e mësipërm operatori ekonomik duhet të dorëzojë kontratat e shërbimit/bashkëpunimit ose kontratat individuale të punës, CV-të e tyre dhe/ose çertifikata kualifikimi/licenca profesionale.
Operatori/Ofertuesi mund të propozojë ekspertë të tjerë që i gjykon të nevojshëm për përfundimin e shërbimeve.
2.3. Propozim Teknik: Operatorët ekonomik do të paraqesin një projekt-ide/skenar për realizmin e shërbimeve që kërkohen.
Në çdo rast, autoriteti kontraktor ka të drejtë të kryejë verifikimet e nevojshme mbi vërtetësinë e informacionit të deklaruar nga Operatori Ekonomik si më sipër.
Të gjitha dokumentet duhet të jenë origjinale ose kopje të noterizuara të lëshuara jo më vonë se 3 (tre) muaj nga data e hapjes së tenderit. Rastet e mosdorëzimit të një dokumenti, ose të dokumenteve të rreme dhe të pasakta, konsiderohen si kushte për skualifikim.
Afati i realizimit të shërbimit do të jetë sipas kërkesave të autoritetit kontraktor duke filluar nga nënshkrimi i kontratës dhe sipas specifikimeve teknike në Ftesën për Negociata.
Në ofertën e tij, ofertuesi duhet të paraqesë të dhënat e plota të personit të kontaktit.
Përzgjedhja e ofertave do të bëhet sipas pikës nr. 7 dhe 12, të VKM nr. 1195 datë 05.08.2008.

KRITERET E VLERËSIMIT:

• Përvoja të mëparshme dhe dokumentacioni ligjor i dorëzuar nga organit të masmedias
• Propozimi Teknik/Projekt-idea/skenari, e cila përmban idejim/krijim
• Stafi/personeli që do të angazhohet për realizimin e shërbimit
• Çmimi më i ulët i ofruar nga organi i masmedias

Vlerësohet me 70 pikë dokumentacioni tekniko - ligjor i paraqitur, si më poshtë: 
- 20 pikë përvoja të mëparshme dhe dokumentacioni ligjor i dorëzuar nga operatorët ekonomikë;
- 20 pikë propozimi teknik/projekt-idea/skenari, e cila përmban idejim/krijim 
- 30 pikë stafi/personeli që do të angazhohet për realizimin e shërbimit. 

Vlerësohet me 30 pikë oferta më e ulët ekonomike e operatorit. Oferta ekonomike do të jetë e paraqitur në lekë pa TVSH.

Monitorimi do të kryhet sipas përcaktimeve që do të vendosen në kontratën e shërbimit ndërmejt palëve.

Oferta ekonomike: Operatoret ekonomik duhet të paraqesin ofertën ekonomike sipas shtojcës 1 bashkëlidhur njoftimit, si dhe një listë të detajuar të zërave për realizimin e shërbimeve. 
Ofertat duhet të jenë të vulosura në zarf, të mbyllura dhe do të dorëzohen nga përfaqësuesit e kompanive zyrtarisht pranë Ministrisë së Mjedisit, Zyra e Protokollit. Në proçesin e hapjes së ofertave kanë të drejtë të marrin pjesë Ofertuesit, apo personat me autorizim.
Komisioni nuk do të pranojë asnjë ofertë e cila do të dorëzohet përtej afatit dhe jo në përputhje me kërkesat e mësipërme.
Këtë ftesë për negociata mund ta gjeni në faqen e Ministrisë së Mjedisit, në adresën: https://mjedisi.gov.al.
Ne jemi në pritje të konfirmimit tuaj për negociata.

